
   Сывă чух вăхăт çук ватăлма,

Майĕ пултăр ĕçпе савăнма.

Иртнине хумханса асăнатпăр,

Малалла тинкерсех ватăлатпăр.



Пурнăçра çул кăтарттăр ватти,

Ватă çынсăр килте мĕн латти.

Кашни çыншăн пĕрех килет ватлăх,

Пурнас мар çĕр çинче кăшт çеç ятлăх.



Тарпа пиçнĕ эсир яшлăхра,

Ма ыр кун курас мар ватлăхра?

Ахальтен каламасть-çке ват халăх:

«Ватлăхра ан пăрахтăр патшалăх!»



Сывлăх пултăр сире, Ватăсем!

Ырлăх пултăр сире, Ватăсем!

Ман усрасчĕ сире ватăлмасăр,

Пурнăçран нихăçан татăлмасăр.

  